Bethan Teify


Ymweld â’r byd 5

GOGLEDD-DDWYRAIN PERIW [Masnach Deg - bananas]
Beth yw’ch hoff ffrwyth chi? Afal? Oren? Banana?

Banana yw hoff ffrwyth y rhan fwya o bobl ym Mhrydain.  Rydyn ni’n bwyta dros 7 biliwn o fananas y flwyddyn!  Ar farchnadoedd y byd  mae bananas yn gnwd gwerth dros £5 biliwn
Basech chi’n meddwl y byddai tyfwyr bananas yn gallu gwneud bywoliaeth dda, ond nid felly mae hi. Mae llawer ohonyn nhw’n ffermwyr tlawd sy’n gweithio mewn lleoedd peryglus am y nesa peth i ddim.

Mae Manuel Castillo o Ogledd-orllewin Periw’n ffodus. Mae e’n aelod o gwmni cydweithredol o 182 o dyfwyr bananas o’r enw ’Valle del Chira’. Maen nhw’n gwerthu eu bananas i’r farchnad Masnach Deg ac yn cael pris teg amdanyn nhw.

“Achos dw i’n cael gwell pris dw i’n gallu prynu pethau i wella fy nghartre,” meddaiManuel.  “Dw i wedi prynu stôf, beiciau i’r meibion, a theledu sy’n gweithio wrth fatri.

“Cyn cael stôf roedden ni’n defnyddio ‘kerosene’ a choed, ac mae fy meibion yn gallu cyrraedd ein plot o dir yn llawer cyflymach nawr ar eu beiciau.”

Mae’r ffermwyr wedi defnyddio’r arian ychwanegol maen nhw’n ei gael i wella cyflwr y ffyrdd o gwmpas eu tiroedd. Cyn hyn, pan fyddai’n bwrw glaw doedden nhw ddim yn gallu mynd â’r bananas o’r caeau.  Felly doedden nhw ddim yn gallu eu gwerthu. Ond nawr, glaw neu beidio, maen nhw’n cyrraedd y marchnadoedd ac mae’r ffermwyr yn cael eu talu.

Y tro nesa y byddwch chi’n bwyta banana, meddyliwch am Manuel a’i debyg.

Gweddïwn:

Arglwydd, diolch i ti ein bod yn byw yng Nghymru lle nad oes tlodi fel sydd mewn gwledydd fel Periw.  Dwyt ti ddim wedi bwriadu i bobl fyw mewn tlodi. Helpa ni i gofio am y bobl hyn ac i fod yn ddinasyddion cyfrifol trwy gofio am gynnyrch Masnach Deg fel coffi a bananas. Gofynnwn hyn yn enw Iesu Grist, Amen

